
“WIÑO ZUGUNTUKUPEYÜM” UNEÑPÜRAM ZUGULELU

Feyta chi füta mapu Chile pigelu, müli mari regle 
“Wiño zuguntukupeyüm”, fey müli kiñe troy mapu ñi 
küzawpemum – “Corte suprema” ta unekonli tañi 
fanen-genmu.
Feyta chi pu “wiño zugupeyüm”, kiñe wif mapu mew 
mülemum ti “Azne zugupelu”, müli tañi  küme az 
zunguleal, norümzungual ka güneal kullintun zungu.
Kiñeke “Wiño zugupeyüm” zoy alüke niey azümzu-
gukechi pu che. Santiago fey niey 31 norümzugufe, 
Concepción 16, Coyhaique kay 4 niey. Pu “Wiño 
zugupeyüm” wichuke niey ñi ñizol-lelu, fey kiñe 
tripantuki ti küzaw mew, kiñe konchi Marzo mew 
llituki tañi tripantu egün. Fey, tati pu zoy alüymalelu, 
welukontu konkülerpukeigün. 
Tati pu “Wiño zugupeyüm” wichukeni ñi zugu zoy 
azümpel, fey kiñeke zungu kom tukuki ñi pu  azüm-
chefe ka kiñekekay fey küla azümchefe müten 
zuamyeki.
Rumeñma gümel, kimkefigün chi zuguntuku zugu,  ka 
famnaümafuigün zungu tripalu ta “Une azne zugufe” 
mew, müleyelu ta “Wiño zuguntukupeyüm” tañi wif 
mapu ñi günenel.

Ti “Uneñpüram zugulelu” fey lonkomeñ li ti 
“Günekachelelu”, feychi trawün che müli Santiago 
warria mew, 21 che konküli, feyegün“ministros” 
pigeki, kiñe fey uneyenekefy ti zungu, tañi femam 
kizutuwen üytuwkingün fey tati üytun epu tripantu-
ki ñi koneltulen feychi zugu mew.  
Rüftu unelelu feytachi füta mapu Chile mew, ka 
feychi üytu “ministros” ki - senado ñi piel taka - fey 
kechu che zullintuki, kiñeketu famnawigün  fey 
“Corte suprema” welu kiñe üytuketuy.
Tati epu mari ministro mülelu “Uneñpüram zugule-
lu” mew, mari kayu tuwki ti norrümchefe küzaw 
mew, kechu kay fey tuwki itro fill kake norrümzungu 
küzaw, fey kay allwe  marri kechu tripantu küzaw 
niealu tañi yamünchegeam, ka kimünche gealu tañi 
küzaw ka chillka zungu mew. Ka itro kom trapümafi-
lu ñi zuamel ti wirrinzungu “Ley orgánica consti-
tucional” pingelu.
Ti “uneñpüram zugulelu” fey kom aznefi, ti az 
zunguleal, norümzungual ka ran zungu wallpüle 
müleyechi ti pu fütake ruka femgechi zugu konpe-
mum, welu kay Tribunal Constitucional, ka Tribunal 
Calificador de Elecciones ka Tribunales Electorales 
Regionales feychi pu trokiñ azkawe, feymu konkelay 
ti “Uneñpüram zugulelu”, notukawkelaigün.  Fey 
küzawki kom tañi pu azümchefeyegün kiñeke zugu 
zoy azümlu, welu ka itro kom müleafuygün, mülele 
kam mülenole une tripayachi pu norrümzugu.

Fantepu, feytachi mapu Chile pigelu müli 546 “Tribu-
nales” itro fill zungu konpeyüm, kiñe troy fey 104 
küzawki ñi aznerpuafiel itro fill günen zugu, ka 14 fey 
zeyüke zungu azümkefi.

Chumgechi felen “Juzgado de Letras” ka feley, fey kiñe 
“Az zugulealu” niey, feyta kom kimalu ka pepilalu tati 
pu kizuketu konpuchi zungu; inali kelluntukechi che fey 
tañi kiñeke küzaw fey inalelu: Fey küme feyentun zugu 
tañi müleal kintuki, ka azno mülenole tati “Azkunu 
zugupelu” fey kizu azumkefi. 

“Zeyün zungu norümpelu” fey itro fill mogen zungu 
azümkunupelu, wezakawün zugu, reñmawen zugu, 
kulliwün zugu, mapu rügan zugu, ko zugu, challwanzu-
gu ka itro kake fill zugu pepili. 

KA MAPU MU CHUMGECHI FELEN
Wichukeli ñi azümel feyta chip pu “Tribunales” fey kiñe 
zugu tuwi ta chew tañi anünawlemum, pütrün che  tañi 
mülen, inaltu kake mapu ñi mülepun, füta ka mapu 
kizunaw felepule, genole werküymawam. 

2010 konchi tripantu fey wepümgi kiñe troytun zugu 
tañi küme pepikageam tati pu feychi “Tribunales” mew 
küzawalu, fey tañi küme llowmageam tañi zugu egün 
ka eltukalelgigün fillke pünen tañi küme nieam fillke 
wirrintuku.

ZEYÜKAN ZUGU AZÜMPELU

Trananaümgelu ti “Ley 20.286” pingelu, fey 
kelluntukupafi ta fillke reñmawen zungu ni pege-
peyüm, ka kagelu “Ley 20.252” fey küzaw zugu 
pepelu. Feychi epu wirrintuku normawün zugu 
fey wepümfigu ti “Zeyükan zugu azümpelu”, kake 
zugu ta ka pepilfigu welu chumgechi ñi felen fey 
kali: 

Epu “Azüm zugupelu” niey, welu kizu tañi pepilu-
wün ta ka femney; kiñe che kom kim rulpa 
mogenlelu niey ka kiñe unelechi che fey azum 
rukalelu, epu  trawüpeyüm gütramtu zunguam 
müli. Küla”Juzgado” femgechi küzawlelu müli 
Taltal, Colina ka Villarrica.

NORÜM ZUGUPEYÜM

KIZU GÜNEWLENMU CHILE, AZKANI ÑI CHUMLEAL, FEY TI PU FILLKE TROKIÑ,  NEWEN KÜZAWKÜLELU KIZU 
AZNEWÜRPUY KA KIZUKETU GÜNENEWIGÜN.

Inchiñ taiñ chumlerpun fantepu fey tuwi ta kizu tañi günenewürpunmu ti “Norüm zugupeyüm”, fey küme 
trananaüm feypili ti “artículo 76” wirrikonkülelu ti “Constitución Política” Chile tañi az-zugu, feymu may feypili: 
“Tati feypilerpualu tañi chumlerpual ka fikalerpualu rüf chumgechi tripalerpun zungu tati re pekan ke illkutuwün ka 
wezake zungu konkülerpulu fey ti pu “tribunal” müten niefy feichi günekan zungu, feytayengün fey “ley” tañi 
pielmu müligün”.
 
Rüf unekonlelu feyta chi Chile mapu mew ka tati pu trawün kimün pu che, fey feyengün azkaka illkutuwün, 
llazkütuwün, kewawün itroll fill femgechi zungu mu konrumelayafuigün. Ka inaza rumelayafuy fill femgechi 
konleyechi illkutuwün zugu. Fey mu, fey kizu küme küzawlerpual tati fill kake zugu günelelu, femgechi felealu.


